
దోడుకొనిపోవుఁ డన నంచదోయి యొక్కకాష్ఠమధ్యంబుఁ గమఠంబుఁ గఱవఁ బనిచి

కడలు రెండును ముక్కునఁ గఱిచిపట్టి, యెగసి రాయంచ లుడువీథి నిగుడి పఱవ.

	మ.	
అతిదూరంబుగఁ గచ్ఛపంబుఁ గొనుచున్ హంసంబు లి ట్లేగఁగా

క్షితిపై నొక్కపురంబుమానవులు తెచ్చిత్రంబు నీక్షింపుచున్

జతురోక్తుల్ బెరయంగఁ జెప్పుకొన నాసంరావ మాలించి దు

ర్మతి యై యాత్మఁ దలంపలే కపుడు కూర్మం బంచలన్ జూచుచున్.

	క.	
ఇది యేమికలకలం బని, వదనము కాష్ఠంబు వదలి వసుధం బడున

య్యద నెఱిఁగి మాంసలుబ్ధకు, లదయతఁ గొని రనుచుఁ డిట్టిభాంగన మఱియున్.

	క.	
వినుమా వెండియు నొకకథ, వినిపించెద నీకుఁ బూర్వవృత్తము దెలియన్

విన నేర్చినమతిమంతుఁడు, వినుతిం బొందంగఁ గను వివేకులతోనన్.

	వ.	
కావున ము న్ననాగతవిధాతయుం బ్రత్యుత్పన్నమతియు యద్భవిష్యుండును నను

మీనంబులు గల వందులోన యద్భవిష్యుం డల్పమతి యగుటంజేసి వెర వెఱుంగక

చిక్కి మృతిం బొందిన తెఱం గగు ననినం దత్కథాక్రమంబు దెలియం జెప్పు మని

పురుషుం డడిగినఁ డిట్టిభాంగన యిట్లనియె యొక్కతటాకంబున నిప్పుడు చెప్పం

బడినమీనత్రయంబును నన్యోన్యస్నేహంబునఁ బరిభ్రమించుచుండ నొక్కనాఁ

డనాగతవిధాత యిట్లనియె.

	క.	
మడుఁ గింకఁజొచ్చె నీజల, మెడఁ జేరిన, బెద్దమడువు కేఁగుట భారం

బెడచేసిన జాలరులకు, నెడ గలుగును మనలఁ బట్ట నిదె పోవలయున్.

	వ.	
అని మఱియు నొక్కవిశేషంబు వినంబడె నింతకమున్ను జాలరులు దమలోనం

బలికినపలుకు లీసరోవరతీరంబునందు.

	గీ.	
అడుసు చిక్క జలము లాడకాడకు నింకె, మొనసి పులుఁగుగములు దినఁగఁ జొచ్చె

సాధనంబు లెల్ల సమకూర్చుకొని మన, మరుగుదెంత మెల్లి యనఁగ వింటి.

	వ.	
కావున నీప్రొద్ద యీసరోవరంబు విడిచిపోవం దగు ననినఁ బ్రత్యుత్పన్నమతి

యిట్లనియె.

	క.	
నేరుపు గలమతిమంతుఁడు, నేరమి యొకవేళఁ బొంద నెఱి నది గెలుచున్

జారద్వయసంపర్కము, గౌరవముగ మెలఁగుగోపకాంతయుఁబోలెన్.

	వ.	
అనుటయు ననాగతవిధాతయు యద్భవిష్యుండును నక్కథ మాకుఁ జెప్పు మనినఁ

బ్రత్యుత్పన్నమతి యిట్లనియె.

	సీ.	
కరికుంభయుగ మతికాఠిన్య మగుఁ గాని, యీకాంతచనుదోయి కింత వెలితి

దళితారవిందంబు తెలివి మేలగుఁ గాని, యీయింతిమోముతో నీడు గాదు

		 ఈ పేజీలో చివరి మార్పు 15 మార్చి 2023న 10:05కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

